
Słowo tydźenja je z pjera Lubiny Hajdukoweje.

KAŽ NA HOZDŹIKACH / JEHLIČKACH SEDŹEĆ

a)  njeměrny něšto wočakować, něšto wočaknyć njemóc
b)  na konju w kołsu jěchać a při tym stajnje horje a dele skakać
c)  jara njepřijomnje sedźeć

Prawa je wotmołwa a. 

Štó to njeby znał? Čakaš na něšto a móžeš lědma wočaknyć, zo so to skónčnje stanje. Sy njeměrny, čakaš a 
łakaš. Sedźiš kaž na hozdźikach, na kotrychž bolosćow dla tež njeby měrnje sedźał/a. 
Jeli wužiwamy tute prajidmo je wažne, zo je nutřkowny njeměr na něšto w přichodźe wusměrjene, zo 
njesćerpnje na něšto čakamy.

Takle móžeš to tež prajić:
njeměrny, cyplkojty, njesćerpny, rozpjeršeny, rozbudźeny

Přikłady z rěčneho korpusa:  
Sedźachmy kaž na jehličkach, dokelž běchu nam holcy hrozyli: „My was přeradźimy.“ (Feliks Hajna, Ow, 
tajkele rawsy. Budyšin 1978)
Hač tež to rěznik skoro zaso njepřińdźe? Kaž na jehličkach sedźi a wudźěra na blido, hdyž Leńka póčnje 
kulki dźěłać. (Jurij Słodenk, Listy ze wsy. Budyšin 1967)


